
　　一、苏轼《谒金门》介绍
　　《谒金门·秋帷里》
　　秋帷里。长漏伴人无寐。低玉枕凉轻绣被。一番秋气味。
　　晓色又侵窗纸。窗外鸡声初起。声断几声还到耳。已明声未已。
　　《谒金门·秋池阁》
　　秋池阁。风傍晓庭帘幕。霜叶未衰吹未落。半惊鸦喜鹊。
　　自笑浮名情薄。似与世人疏略。一片懒心双懒脚。好教闲处著。
　　《谒金门·今夜雨》
　　今夜雨。断送一年残暑。坐听潮声来别浦。明朝何处去。
　　孤负金尊绿醑。来岁今宵圆否。酒醒梦回愁几许。夜阑还独语。
　　二、苏轼《诉衷情》介绍
　　《诉衷情·小莲初上琵琶弦》
　　小莲初上琵琶弦。弹破碧云天。分明绣阁幽恨，都向曲中传。
　　肤莹玉，鬓梳蝉。绮窗前。素蛾今夜，故故随人，似斗婵娟。
　　《诉衷情·钱塘风景古来奇》
　　钱塘风景古来奇。太守例能诗。先驱负弩何在，心已誓江西。
　　花尽後，叶飞时。雨凄凄。若为情绪，更问新官，向旧官啼。
　　三、苏轼《鹧鸪天》介绍
　　《鹧鸪天·林断山明竹隐墙》
　　林断山明竹隐墙。乱蝉衰草小池塘。翻空白鸟时时见，照水红蕖细细香。
　　村舍外，古城旁。杖藜徐步转斜阳。殷勤昨夜三更雨，又得浮生一日凉。
　　《鹧鸪天·罗带双垂画不成》
　　罗带双垂画不成。殢人娇态最轻盈。酥胸斜抱天边月，玉手轻弹水面冰。
　　无限事，许多情。四弦丝竹苦丁宁。饶君拨尽相思调，待听梧桐叶落声。
　　《鹧鸪天·陈公密出侍儿素娘，歌紫玉箫曲》
　　笑捻红梅亸翠翘。扬州十里最娇饶。夜来绮席亲曾见，撮得精神滴滴娇。
　　娇后眼，舞时腰。刘郎几度欲魂消。明朝酒醒知何处，肠断云间紫玉箫。

